PRIJEDLOG

Na osnovu člana 14. stav 4. Zakona o eksproprijaciji („Službene novine Federacije BiH“, br. 70/07 i 36/10) i člana 32. Statuta Općine Velika Kladuša („Službeni glasnik Općine Velika Kladuša“, br. 12/11), Općinsko vijeće Općine Velika Kladuša, na ____ sjednici održanoj dana _______donijelo je

O D L U K U

     o utvrđivanju javnog interesa
1. UTVRĐUJE SE da je od javnog interesa izgradnja elektroenergetskog objekta- TS 10(20)/0,4 kV "Hodžinac" i priključni 10 (20) kV dalekovod za TS 10(20)/0,4 kV "Hodžinac" u naselju Mala Kladuša, općina Velika Kladuša, te da se u tu svrhu za potrebe korisnika eksproprijacije Javnog preduzeća Elektroprivreda Bosne i Hercegovine d.d. Sarajevo, Podružnica „Elektrodistribucija“ Bihać, može pristupiti nepotpunoj eksproprijaciji, ustanovljenjem prava služnosti postavljanja i razvođenja električne energije, na nekretninama označenim kao:
-
k.č. 1037/7 „Okućnica“, oranica/njiva 4. klase površine 1649 m² upisano u PL 831 i z.k. ul. 1188 k.o. Mala Kladuša, kao suposjed  i suvlasništvo Galijašević Maše Enver sa dijelom 1/3, Galijašević Maše Esad sa dijelom 1/3, Galijašević Maše Fikret sa dijelom 1/3;
· k.č. 1348 „Kućište“, kuća i zgrada (1) površine 107m2, dvorište površine 500m² oranica/njiva 7. klase površine 17 m², sve upisano u PL 344  i z.k. ul. 671 k.o. Mala Kladuša, kao suposjed i suvlasništvo Nezirević Hašima Rasim, sa dijelom ½ i Nezirević Hašima Rasima, sa dijelom ½.
2. Nakon donošenja ove odluke i njene objave u „Službenom glasniku Općine Velika Kladuša“, korisnik eksproprijacije je obavezan, u skladu sa članom 21. i 24. Zakona o eksproprijaciji („Službene novine Federacije BiH“, broj: 70/07 i 36/10), podnijeti prijedlog za nepotpunu eksproprijaciju, ukoliko prethodno nije sa vlasnikom zaključio sporazum o ustanovljenju prava služnosti na predmetnoj nekretnini i naknadi za isto, u skladu sa odredbama člana 23. i 26. Zakona o eksproprijaciji („Službene novine Federacije BiH“, broj: 70/07 i 36/10).

O b r a z l o ž e nj e
Javno preduzeće Elektroprivreda Bosne i Hercegovine d.d. Sarajevo, Podružnica „Elektrodistribucija“ Bihać, zastupano po zakonskom zastupniku  Enizu  Nukiću,  dana 10.01.2022. godine Općinskom vijeću Općine Velika Kladuša dostavilo je prijedlog za utvrđivanje javnog interesa za nepotpunu eksproprijaciju ustanovljenjem služnosti, a radi izgradnje elektroenergetskog objekta - TS 10(20)/0,4 kV "Hodžinac"i priključni 10 (20) kV dalekovod za TS 10(20)/0,4 kV "Hodžinac" u naselju Mala Kladuša, općina Velika Kladuša.
Uz prijedlog korisnik eksproprijacije je dostavio slijedeću dokumentaciju:

· Idejni projekat izgradnje priključnog srednjenaponskog voda DV

10(20)/0,4 kV za TS 10(20)/0,4 kV "Hodžinac" i  TS 10(20)/0,4 kV“Hodžinac“, šifra 267-12-21 od decembra 2021. godine,
-    elaborat katastarske obrade trase od 28.04.2021. godine,

-    situacija terena od 28.04.2021. godine
-    zahtjev za izdavanje urbanističke saglasnosti od 10.11.2020. god i dopuna zahtjeva od
     28.04.2021. godine,
-    kopija katastarskog plana,
-   posjedovni listovi i zemljišno-knjižni izvadci za predmetne nekretnine
Razmatrajući prijedlog i dostavljene priloge, utvrđeno je da je prijedlog za utvrđivanje javnog interesa podnesen u skladu sa odredbama člana 16. Zakona o eksproprijaciji („Službene novine Federacije BiH“, broj: 70/07 i 36/10), te da je  izgradnja elektroenergetskog objekta - TS 10(20)/0,4 kV "Hodžinac"i  priključni 10 (20) kV dalekovod za TS 10(20)/0,4 kV "Hodžinac" u naselju Mala Kladuša od javnog interesa za stanovnike ovog naselja, jer se time stvaraju uslovi za sigurnije i kvalitetnije napajanje električnom energijom postojećih i novih objekata u ovom naselju.  Također je utvrđeno da je investitor nadležnoj općinskoj službi podnio zahtjev za izdavanje urbanističke saglasnosti od 10.11.2020. godine kao i dopunu zahtjeva od 28.04.2021. godine, ali da po istom zahtjevu još nije odlučeno. 

Idejnim  projektom jasno su precizirani uslovi i način izgradnje priključnog srednjenaponskog voda, dok je prema elaboratu katastarske obrade trase i situaciji terena jasno naznačena dužina i površina trase, uključujući i broj planiranih stubnih mjesta na parcelama koje su predmet nepotpune eksproprijacije.

Oredbama  člana 14. stav 4.  Zakona o eksproprijaciji  („Službene novine Federacije BiH“, broj: 70/07 i 36/10) regulisano je da odluku o utvrđivanju javnog interesa za izgradnju objekata ili izvođenje radova na području općine, donosi općinsko vijeće na čijem se području namjerava graditi objekat ili izvoditi radovi u skladu sa planskim dokumentima prostornog uređenja.
Stoga Općinski načelnik je predložio Općinskom vijeću Općine Velika Kladuša donošenje odluke kao u dispozitivu.

Na temelju svega navedenog odlučeno je kao u dispozitivu odluke, a primjenom odredbe člana 14. Zakona o eksproprijaciji  („Službene novine Federacije BiH“, broj: 70/07 i 36/10).
POUKA O PRAVNOM LIJEKU: Protiv ove odluke, shodno članu 222. stav 5. Zakona o upravnom postupku („Službene novine Federacije BiH“, broj 2/98 i 48/99) ne može se izjaviti žalba, ali se može pokrenuti upravni spor podnošenjem tužbe Kantonalnom sudu u Bihaću, u roku od 30 dana od dana njenog dostavljanja.

     OBRAĐIVAČ





                        PREDLAGAČ

Služba za prostorno uređenje,                                                            Općinski načelnik

imovinsko-pravne i geodetske                                                            

 poslove
